
Ҡоштар  
осорам…



Ваҡ  мəшəҡəт,  ығы-зығы  
тамам,
Бар  эшемдең  сыҡтым  
осона.
Шуға   күрə  бөгөн   таңдан   
алып
Күкрəгемдəн   ҡоштар   
осорам.



Аҡлыҡ,  хаҡлыҡ  өсөн  
көрəшселəр!
Тəү  бүлəгем  һеҙгə,  ҡарағыҙ:
Ҡанаттарын  ғорур   ҡаға-ҡаға
Күтəрелде   күккə   ҡарағош.



Юлдағылар!  Һеҙгə  
ебəрəмен

Ел - дауылдар  үтер  
торнаны.



Сирлелəрем,  кəкүк   осорам  
һеҙгə
Оҙаҡ – оҙаҡ   саҡыра  торғанын.



Сығып   осто   ярһыу   бер  
һандуғас,
Ғашиҡтарым,  һеҙҙең өлөшкə.



Көткəндəргə  - аҡ  күгəрсен  
килер,
Яңы  өмөт  өҫтəп  өмөткə.



Хыялыйҙар ,  сая  һəм  
йыуаштар!
Һəммəгеҙгə  тейер  ҡошом   
бар.



Ғəмһеҙҙəргə   генə  һис  
нəмə  юҡ
Əйҙə  улар  ҡошһоҙ  
торһондар.



Ваҡ  мəшəҡəт,  ығы-зығы  
тамам,
Бар  эшемдең  сыҡтым  
осона.
Шуға   күрə  бөгөн   таңдан   
алып
Күкрəгемдəн   ҡоштар   
осорам.


